
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2073-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ ԿԱՐԾԻՔՆԵՐԻ

	1. Հայաստանի Հանրապետության ֆինանսների նախարարություն


	23.02.2026

	
	 
N 01/11-4/3825-2026


	Նախագծով նախատեսվում է ՀՀ կառավարության 2024 թվականի դեկտեմբերի 27-ի «Հայաստանի Հանրապետության ներքին գործերի նախարարության ոստիկանության կողմից պետական պահպանության ենթակա կարևորագույն նշանակության օբյեկտների ցանկը, ինչպես նաև օբյեկտները կարևորագույն նշանակության օբյեկտների շարքին դասելու չափորոշիչները սահմանելու մասին» N 2073-Ն որոշման N 1 հավելվածի 1-ին գլուխը լրացնել նոր՝ 7.1-ին, 7.2-րդ և 7.3-րդ կետերով.
«7.1. «Հայաստանի պատմության թանգարան» ՊՈԱԿ.
7.2. «Ե. Չարենցի անվան գրականության և արվեստի թանգարան» ՊՈԱԿ.
7.3. «Հայաստանի պետական ֆիլհարմոնիա» ՊՈԱԿ.»:
Այդ կապակցությամբ առաջարկում ենք հիմնավորմամբ ներկայացնել տեղեկատվություն՝ արդյոք նոր օբյեկտների պահպանությունը կպահանջի լրացուցիչ ռեսուրսներ, և ըստ այդմ՝ ՀՀ պետական բյուջեի ծախսերի վրա Նախագծի ազդեցության գնահատականը: Նշված շենքերի պետական պահպանության համար լրացուցիչ ֆինանսական միջոցների անհրաժեշտության դեպքում առաջարկում ենք կատարել ծախսերի վերաբաշխում՝ ՀՀ կրթության, գիտության, մշակույթի և սպորտի նախարարությանը այդ նպատակով նախատեսված միջոցներից:
Տեղեկացնում ենք, նաև, որ ՀՀ 2026թ. պետական բյուջեով ՀՀ կրթության, գիտության, մշակույթի և սպորտի նախարարության «Մշակութային ժառանգության ծրագրի «11004. Թանգարանային ծառայություններ և ցուցահանդեսներ» միջոցառման գծով «Հայաստանի պատմության թանգարան» և «Ե.Չարենցի անվան գրականության և արվեստի թանգարան» պետական ոչ առևտրային կազմակերպությունների շենքերի պահպանության ծառայությունների ձեռքբերման համար նախատեսվել է 38,304.0 հազ. դրամ: 
	Ընդունվել է մասնակի: ՀՀ 2026 թ. պետական բյուջեով ՀՀ կրթության, գիտության, մշակույթի և սպորտի նախարարության «Մշակութային ժառանգության ծրագրի «11004. Թանգարանային ծառայություններ և ցուցահանդեսներ» միջոցառման գծով «Հայաստանի պատմության թանգարան» և «Ե.Չարենցի անվան գրականության և արվեստի թանգարան» պետական ոչ առևտրային կազմակերպությունների շենքերի պահպանության ծառայությունների ձեռքբերման համար հատկացված գումարը տրամադրվել է նշյալ ՊՈԱԿ-ների մասնաճյուղերի պահպանության իրականացմանը:  

	2. ՀՀ ներքին գործերի նախարարություն
	27.02.2026 

	
	N 43/6/52790-26

	«Հայաստանի Հանրապետության կառավարության 2024 թվականի դեկտեմբերի 27-ի N 2073-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ «Հայաստանի պատմության թանգարան» և «Ե․ Չարենցի անվան գրականության և արվեստի թանգարան» ՊՈԱԿ-ները հիշյալ որոշման N 1 հավելվածում ընդգրկելու վերաբերյալ առարկություններ չկան, իսկ «Հայաստանի պետական ֆիլհարմոնիա» ՊՈԱԿ-ը ցանկում ընդգրկելուն դեմ ենք՝ հաշվի առնելով Հայաստանի Հանրապետության կառավարության 2024 թվականի դեկտեմբերի 27-ի N 2073-Ն որոշման N 2 հավելվածով սահմանված՝ օբյեկտները կարևորագույն նշանակության օբյեկտների շարքին դասելու չափորոշիչները։ Նշված չափորոշիչների համաձայն՝ կարևորագույն նշանակության օբյեկտների շարքին կարող են դասվել միայն ռազմավարական խոցելիության բարձր ռիսկ ունեցող այն օբյեկտները, որոնք հանդիսանում են ճանապարհային կենսական ենթակառուցվածքներ, կամ որոնցում առկա են այնպիսի էներգետիկ կամ այլ տեխնիկական հանգույցներ ու ենթակառուցվածքներ, անվերականգնելի արժեքներ, որոնց ոչնչացումը, վնասումը կամ առհասարակ դրանց դեմ ոտնձգությունը կարող է սպառնալ ՀՀ պաշտպանունակությանը, բնակչության կենսապահովմանը, ՀՀ էներգետիկ, տնտեսական, տրանսպորտային, տեղեկատվական կամ մշակութային անվտանգությանը՝ որպես չափանիշ ընդունելով մարդկային կուտակումը, արժեքների կուտակումը, օբյեկտի տեխնիկական առանցքային հանգույց հանդիսանալը կամ ռազմավարական խոցելիության հավանական մակարդակը։
Միաժամանակ, հայտնում ենք, որ ՀՀ կառավարության 2007 թվականի հունվարի 11-ի թիվ 151-Ն որոշմամբ հաստատված հավելվածի 34-րդ կետի համաձայն՝ շուրջօրյա ոստիկանական կայուն 1 պահակետի համար սահմանված է 5,49 միավոր ծառայող, իսկ 8-ժամյա ոստիկանական կայուն 1 պահակետի համար՝ 1,81 միավոր ծառայող։ ՀՀ կառավարության 2005 թվականի հուլիսի 14-ի թիվ 1176-Ն որոշմամբ սահմանված գնային նորմատիվներին համապատասխան՝ պահպանության ծառայություն իրականացնող կրտսեր խմբի մեկ ծառայողի համար տարեկան նախատեսված է 2․360․424 ՀՀ դրամ, հետևաբար` ամսական 196.702 ՀՀ դրամ։
Հաշվի առնելով վերոգրյալը՝ «Հայաստանի պատմության թանգարան» և «Ե․Չարենցի անվան գրականության և արվեստի թանգարան» ՊՈԱԿ-ները պետական պահպանության ենթակա կարևորագույն նշանակության օբյեկտների ցանկում ներառելու պարագայում, մասնավորապես՝ «Հայաստանի պատմության թանգարան» ՊՈԱԿ-ի պահպանությունը 1/8-ժամյա (1․81 միավոր) և 1/24-ժամյա (5․49 միավոր) ոստիկանական կայուն պահակետի միջոցով իրականացնելու դեպքում տարեկան ծախսը կկազմի 17․231․095 ՀՀ դրամ, իսկ «Ե․ Չարենցի անվան գրականության և արվեստի թանգարան» ՊՈԱԿ-ի պահպանությունը 1/24-ժամյա (5․49 միավոր) ոստիկանական կայուն պահակետի միջոցով իրականացնելու դեպքում տարեկան ծախսը կկազմի 12․958․728 ՀՀ դրամ։ Արդյունքում, հիշյալ օբյեկտների պետական պահպանության տարեկան ծախսի ընդհանուր գումարը կկազմի 30․189․823 ՀՀ դրամ։ Ուստի անհրաժեշտ կլինի ՀՀ ներքին գործերի նախարարությանը պետական բյուջեից յուրաքանչյուր տարի հատկացնել նշված ընդհանուր գումարի չափով ֆինանսական միջոցներ։
	Ընդունվել է մասնակի, քանի որ Հայաստանի պատմության թանգարանը, Ե. Չարենցի անվան գրականության և արվեստի թանգարանը, և  Հայաստանի պետական ֆիլհարմոնիան տեղակայված են Հայաստանի ազգային պատկերասրահի հետ նույն շենքում: Այս համատեղ տեղակայումն ենթադրում է անվտանգության ռիսկերի փոխկապակցվածություն և շենքի անվտանգության ցանկացած խախտում կարող է անմիջապես վտանգել նշյալ հաստատությունների պահոցները, ցուցադրությունները, ինչպես նաև զանգվածային միջոցառումների բնականոն իրականացումը։ Այդ հանգամանքը պահանջում է համակարգված պետական միասնական անվտանգության ապահովում։

	ՀՀ արդարադատության նախարարություն
	20.03.2026

	
	N 27.4.2/13666-2026

	«Հայաստանի Հանրապետության 2024 թվականի դեկտեմբերի 27-ի N 2073-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Անհրաժեշտ է Նախագծում կատարել նշում իրավական ակտի բնույթի և ընդունման վավերապայմանների մասին՝ հիմք ընդունելով «Նորմատիվ իրավական ակտերի մասին» օրենքի 11-րդ հոդվածի 1-ին մասի 2-րդ և 4-րդ կետերը, որոնց համաձայն՝ նորմատիվ իրավական ակտի վավերապայմաններն են` ընդունման տարին, ամիսը, ամսաթիվը, ինչպես նաև հերթական (գրանցման) համարը և նշում դրա բնույթի մասին, միաժամանակ հաշվի առնելով նույն օրենքի 19-րդ հոդվածի 2-րդ մասի դրույթները, որի համաձայն՝ նորմատիվ իրավական ակտի հերթական համարից անմիջապես հետո իրավական ակտում իրավական ակտն ընդունող մարմինը «Ն» (նորմատիվ) տառով նշում է կատարում դրա նորմատիվ բնույթի մասին: Այլ իրավական ակտերում ակտի բնույթի մասին նշումը կատարվում է «Ա» տառով՝ անհատական իրավական ակտի դեպքում, «Լ» տառով՝ ներքին (լոկալ) իրավական ակտի դեպքում։
	Ընդունվել է, խմբագրվել է:

	ՀՀ վարչապետի աշխատակազմի Պետաիրավական վարչություն
	30.04.2026

	
	N 02/10.36/14751-2026

	Նախագծով առաջարկվում է Ոստիկանության կողմից պետական պահպանության ենթակա կարևորագույն նշանակության օբյեկտների ցանկում ներառել նաև «Ե. Չարենցի անվան գրականության և արվեստի թանգարան» ՊՈԱԿ-ը և «Հայաստանի պետական ֆիլհարմոնիա» ՊՈԱԿ-ը: Հարկ է նկատել, որ Կառավարության 2024 թվականի դեկտեմբերի 27-ի թիվ 2073-Ն որոշման հավելված N 2-ով նախատեսվում են այն չափորոշիչները, որոնց հիման վրա օբյեկտները դասվում են կարևորագույն նշանակության օբյեկտների շարքին: Մասնավորապես, այդպիսիք կարող են դիտարկվել միայն ռազմավարական խոցելիության բարձր ռիսկ ունեցող այն օբյեկտները, որոնք հանդիսանում են ճանապարհային կենսական ենթակառուցվածքներ, կամ որոնցում առկա են այնպիսի էներգետիկ կամ այլ տեխնիկական հանգույցներ ու ենթակառուցվածքներ, անվերականգնելի արժեքներ, որոնց ոչնչացումը, վնասումը կամ առհասարակ դրանց դեմ ոտնձգությունը կարող է սպառնալ Հայաստանի Հանրապետության պաշտպանունակությանը, բնակչության կենսապահովմանը, Հայաստանի Հանրապետության էներգետիկ, տնտեսական, տրանսպորտային, տեղեկատվական կամ մշակութային անվտանգությանը: 				Հարկ է նկատել, որ նախագծին կից ներկայացված հիմնավորմամբ «Հայաստանի պետական ֆիլհարմոնիա» պետական ոչ առևտրային կազմակերպության՝ կարևորագույն նշանակության օբյեկտների շարքին դասվելու անհրաժեշտությունը պայմանավորվում է ազգային և միջազգային նշանակություն ունեցող համերգային գործունեություն իրականացնելու հանգամանքով, որը, սակայն, պարզ չէ, թե սահմանված չափորոշիչներից կոնկրետ որի շրջանակներում է դիտարկվում:	Ինչ վերաբերում է «Ե. Չարենցի անվան գրականության և արվեստի թանգարան» ՊՈԱԿ-ի ներառմանը, ապա պետք է նկատել, որ որպես դրա ներառման հիմնավորում հղում է կատարվում պատմական, մշակութային, գիտական և գեղարվեստական բարձր արժեք ներկայացնող մշակութային արժեքների պահպանության անհրաժեշտությանը: Մեր գնահատմամբ, եթե ԿԳՄՍ նախարարության կողմից գնահատվել է, որ նշված հիմնավորումները հիմք են թանգարանը կարևորագույն նշանակության օբյեկտների շարքին դասելուն, ապա պետք է հաշվի առնել, որ Հայաստանի Հանրապետությունում գործում են բազմաթիվ թանգարաններ, որոնք ունեն նույնպիսի կարևորություն և պահպանում են զգալի մշակութային արժեքներ: Ըստ այդմ, միայն նշված թանգարանի ներառումը նշված համատեքստում լրացուցիչ հիմնավորման կարիք ունի: Միաժամանակ, հարկ է ընդգծել, որ Ոստիկանության կողմից պետական պահպանության ենթակա կարևորագույն նշանակության օբյեկտների ցանկը ամբողջությամբ վերանայվել և խմբագրվել է միայն վերջերս՝ նպատակ ունենալով օպտիմալացնել գործող որոշումը և նախատեսել այնպիսի ցանկ, որը ներառում է բացառապես սահմանված չափանիշներին բավարարող օբյեկտներ։ Այդ գործընթացի շրջանակում նախկին որոշմամբ ցանկում ընդգրկված «Ե. Չարենցի անվան գրականության և արվեստի թանգարան» ՊՈԱԿ-ը դուրս է մնացել պահպանվող օբյեկտների ցանկից։ Հատկանշական է նաև, որ ԿԳՄՍ նախարարության կողմից նշված փոփոխությունների նախագծային փուլում նախագծով առաջարկվող օբյեկտների ներառման վերաբերյալ առաջարկություն չի ներկայացվել:
	Չի ընդունվել
«Հայաստանի պատմության թանգարան» և «Ե. Չարենցի անվան գրականության և արվեստի թանգարան» պետական ոչ առևտրային կազմակերպությունները հանդիսանում են Հայաստանի Հանրապետության մշակութային ժառանգության պահպանման և հանրահռչակման առանցքային պետական կազմակերպություններ, որոնց պահոցներում պահպանվում են պատմական, մշակութային, գիտական և գեղարվեստական բարձր արժեք ներկայացնող մշակութային արժեքներ։ 
«Հայաստանի պետական ֆիլհարմոնիա» պետական ոչ առևտրային կազմակերպությունն իրականացնում է ազգային և միջազգային նշանակություն ունեցող համերգային գործունեություն: Ֆիլհարմոնիայի գործունեության ընթացքում կիրառվում և պահպանվում են բարձր արժեք ներկայացնող երաժշտական գործիքներ և այլ տեխնիկական միջոցներ, որոնց վնասումը կամ ոչնչացումը կարող է ունենալ ինչպես մշակութային, այնպես էլ հանրային անվտանգության բացասական հետևանքներ։
Մշակութային արժեքների վնասման, ոչնչացման կամ հափշտակման ռիսկերը կարող են ունենալ անդառնալի հետևանքներ պետության մշակութային անվտանգության և ազգային ինքնության պահպանման տեսանկյունից։  
Միաժամանակ վերոնշյալ կազմակերպությունները տեղակայված են նույն շենքում, ինչով պայմանավորված՝ դրանց անվտանգության ապահովումը պահանջում է միասնական և համակարգված մոտեցում։ Նույն շենքում գործող մշակութային հաստատությունների համար անվտանգության տարբեր համակարգերի կիրառումը կարող է առաջացնել կառավարման, վերահսկողության և արձագանքման արդյունավետության խնդիրներ։
Ուստի անհրաժեշտ է ապահովել նույն շենքում տեղակայված բոլոր մշակութային կազմակերպությունների նկատմամբ միասնական, կենտրոնացված և պետական մակարդակով կառավարվող անվտանգային համակարգի ներդրում և իրականացում։

	[bookmark: _GoBack]Պետաիրավական նախարարական կոմիտե, N ԿԱ/141-2026 արձանագրություն
	25.05.2026

	
	N 01/12.1/17774-2026

	Ոստիկանության կողմից պետական պահպանության ենթակա օբյեկտների լրացվող ցանկից հանել «Հայաստանի պետական ֆիլհարմոնիա» ՊՈԱԿ-ը:
	Ընդունվել է, խմբագրվել է:



